“Кыргыз Республикасында калкты социалдык коргоону жана эмгек чөйрөсүн өнүктүрүүнүн 2020-2023-жылдарга карата программасы жөнүндө” Кыргыз Республикасынын Өкмөтүнүн токтомунун долбооруна 

негиздеме-маалымкат
Кыргыз Республикасынын Жогорку Кеңешинин 2018-жылдын 20-апрелиндеги № 2377-VI токтому менен бекитилген Кыргыз Республикасынын Өкмөтүнүн “Биримдик. Ишеним. Жаратмандык” программасын ишке ашыруу максатында Кыргыз Республикасынын Эмгек жана социалдык өнүгүү министрлиги “Кыргыз Республикасында калкты социалдык коргоону жана эмгек чөйрөсүн өнүктүрүүнүн 2020-2023-жылдарга карата программасы жөнүндө” (мындан ары – 2020-2023-жылдарга карата Программасы) Кыргыз Республикасынын Өкмөтүнүн токтомунун долбоорун киргизет. 
Буга чейинки калктын жашоо деӊгээлин жогорулатууга жана социалдык жактан корголбогон жарандардын категориясынын абалын жакшыртууга багытталган, Кыргыз Республикасынын Өкмөтүнүн 2015-жылдын 27-февралындагы №85 токтому менен бекитилген, Кыргыз Республикасынын калкын социалдык коргоону жана эмгек чөйрөсүн өнүктүрүүнүн 2015-2017-жылдарга карата программасы 2017-жылы аяктаган. Аны ишке ашыруунун жыйынтыгында социалдык коргоонун бир катар багыттарын каржылоо жакшырып, тармакты башкаруу системасы көбүрөөк натыйжалуу болуп калды. Экономикалык туруксуздукка жана мамлекеттик башкаруу системасындагы бул жылдардагы    тез-тезден өзгөрүүлөргө карабай, социалдык коргоо системасынын туруктуулугу камсыздалды. Кийинки эки жыл аралыгында Кыргызстандын 2030-жылга чейин туруктуу өнүгүү максаттары менен байланышкан узак мөөнөттүү стратегиялык документтер иштелип чыкты. 
2020-2023-жылдарга карата Программада Кыргыз Республикасынын калкын социалдык коргоону жана эмгек чөйрөсүн өнүктүрүүнүн 2015-2017-жылдарга карата программасын ишке ашыруунун жыйынтыктарын эске алуу менен бирге тийиштүү сабак алды. Программа алдыдагы төрт жылда социалдык коргоо системасын өнүктүрүү максаттарын аныктайт, аларга жетүүнүн жолдорун камтыйт жана эмгек чөйрөсүнүн абалын, эмгек мамилелерин жана социалдык коргоону сапаттуу жакшыртууга багытталган. 
2020-2023-жылдарга карата Программанын негизги максаттары – татыктуу эмгек стандарттарын киргизүү (татыктуу эмгек акы, татыктуу иш менен камсыз болуу, социалдык өнөктөштүк) жана калкты натыйжалуу жана адилеттүү социалдык коргоо системасын  өзгөчө социалдык тобокелдиктер учурунда (ооруу, убактылуу жумушка жарамсыздык, эмгек залалы, кесиптик оору, майыптуулук, карылыктын келиши, бага турган адамын, жумушун жоготкондо (жумушсуздук), эмгекке болгон жарамсыздык, өлүм) өнүктүрүү үчүн шарттарды түзүү. 
2020-2023-жылдарга карата Программанын артыкчылыктуу багыттары:
· эмгек рыногун жана эмгек мамилелерин өнүктүрүү;
· турмуштук оор кырдаалга кабылган үй-бүлөлөрдү жана балдарды социалдык коргоо;
- ден соолугунун мүмкүнчүлүгү чектелүү адамдарды социалдык коргоо;
· улгайган жарандарды социалдык коргоо;
· санариптештирүү.
Документ биздин өлкөнүн калкынын жашоосун жакшыртууга, жакырчылыкты кыскартууга багытталган. Анын башкы фокусу болуп жаран/адам жана анын муктаждыктарын камсыздоо болуп саналат. 
Документтин концепциясы калктын ар кайсы катмарынын кызыкчылыктарын эске алуу менен иштелип чыкты. 
2020-2023-жылдарга карата Программасы 2018-2040-жылдары Кыргыз Республикасын өнүктүрүүнүн улуттук стратегиясы, 2018-2020-жылдар мезгилиндеги Кыргыз Республикасынын региондук саясатынын концепциясы, "Санарип Кыргызстан 2019-2023" санариптик трансформациялоо концепциясы менен макулдашылган жана аталган документтерде чагылдырылган негизги жоболорду ишке ашыруу механизмдерин камтыйт. Туруктуу өнүгүү максаттары, Адам укуктары жөнүндө конвенция, Баланын укуктары жөнүндө конвенция, Майыптардын укуктары жөнүндө конвенция, Эл аралык эмгек уюмунун бир катар конвенциялары жана башка кызматтыштык тууралуу меморандумдар сыяктуу эл аралык макулдашуулар жана демилгелер эске алынган. Кыргыз Республикасы Евросоюз жана Дүйнөлүк банктын алдында алган милдеттери эске алынды. Артыкчылыктуу багыттар боюнча милдеттер  аларды өлчөө үчүн тиешелүү индикаторлорго ээ, ал ар бир мезгилде алардагы жетишкендиктердин прогрессине көз салууга мүмкүнчүлүк түзөт. 
2020-2023-жылдарга карата Программаны ишке ашыруу чараларын каржылоо мамлекеттик органдардын жана муниципалиттердин бекитилген бюджетинин алкагында жүргүзүлөт. 
Каржылоонун кошумча булактары өнүктүрүү боюнча өнөктөштөрдүн, коммерциялык эмес уюмдардын каражаты жана башка Кыргыз Республикасынын мыйзамдарына каршы келбеген каржылоо булактары болот. 
Ушул долбоор “Кыргыз Республикасынын ченемдик укуктук актылар жөнүндө” Кыргыз Республикасынын Мыйзамынын 22-беренесине ылайык коомдук талкуу үчүн  Кыргыз Республикасынын Өкмөтүнүн расмий сайтында жайгаштырылат.
Иштелип чыккан токтомдун долббору Кыргыз Республикасынын мыйзамдарына шайкеш келет жана экономикалык, укуктук, укук коргоочулук, коррупциялык кесепеттерге алып келбейт. 

